
GOUVÈNÈ HOCHUL ANONSE LANSMAN NOUVO LIY DIRÈK AK FÒMILÈ SOU 
ENTÈNÈT POU RAPÒTE ENSIDAN RAYISANS AK ENSIDAN PREJIJE YO  

  

Repete sipò pou kominote ki afekte pa diskriminasyon  
  

Nouyòkè ki afekte pa rayisans oswa prejije ka rele 844-NO-2-HATE oswa itilize 
yon fòmilè sou entènèt pou rapòte ensidan yo bay HBPU  

  
HBPU kondane tout fòm rayisans, ankouraje Nouyòkè yo kontakte inite a pou 

rapòte ensidan yo epi mande sipò  
  

Anons lan vini pandan Gouvènè Hochul ogmante efò pou konbat rayisans ak 
prejije apre konfli an Izrayèl apre atak Hamas yo  

  
  
Gouvènè Kathy Hochul jodi a, ansanm ak Inite Prevansyon kont Rayisans ak Prejije 
(Hate and Bias Prevention Unit, HBPU) Divizyon Dwa Moun (Division of Human Rights) 
Eta New York la, te anonse lansman yon nouvo liy telefòn dirèk ak yon fòmilè sou 
entènèt ki pèmèt Nouyòkè yo rapòte ensidan rayisans ak prejije dirèkteman bay HBPU. 
Ansanm ak anons sa a, HBPU ankouraje tout Nouyòkè yo pou yo kontakte Inite a si yo 
oswa yon moun yo konnen te fè eksperyans yon ensidan ki enplike rayisans oswa 
diskriminasyon. Anons ak rapèl jodi a vini nan moman Jwif, Arab, Mizilman, ak lòt 
kominote atravè Eta New York ak toupatou nan peyi a fè fas a prejije ak vyolans apre 
vyolans terib ki te fèt an Izrayèl ak Gaza.  
  
"Rayisans se yon bagay ki lach, epi okenn Nouyòkè pa ta dwe oblije andire 
diskriminasyon li pwovoke", Gouvènè Hochul te deklare. "Li enpòtan pou sispann 
nenpòt fòm rayisans pi vit posib kote li emèje pou li pa gen okenn opòtinite pou vin 
tounen yon fòs ki mennen nan pèt lavi. Kenbe Nouyòkè yo an sekirite se pi gwo 
priyorite mwen, epi mwen fyè pou m lanse liy dirèk sa a pou tout moun ka jwenn èd yo 
bezwen rapidman."  
  
"Pandan moman pèt pwofon sa yo ak trajedi fòmidab sa yo, nou pa ka lage bay 
enpilsyon destriktif fas ak rayisans, okontrè, ann fokis sou pouvwa enfini lanmou 
an", Gouvènè Adjwen an Antonio Delgado te deklare. "Nan New York, nou p ap kite 
moman sa a divize nou. Nou pran angajman pou nou asire tout moun nan eta sa a, 

kèlkeswa relijyon oswa orijin yo, pou yo pwoteje kont rayisans epi sipòte ak lanmou. N 
ap veye youn sou lòt epi n ap travèse trajedi sa yo ansanm."   
  
 Inite Prevansyon kont Rayisans ak Prejije (HBPU) Divizyon an kondane tout fòm 
rayisans epi chèche adrese zak rayisans ak prejije ki fèt nan Eta New York. Pandan ke 
sitiyasyon ijans ak ensidan an tan reyèl yo ta dwe refere a 911 an premye, HBPU 
ankouraje tout Nouyòkè ki te fè eksperyans yon ensidan ki enplike rayisans oswa 
diskriminasyon, oswa ki vle patisipe nan inisyativ kominotè kont rayisans, pou yo 
kontakte HBPU.HBPU pare pou ofri yon pakèt asistans bay manm kominote yo, tankou 
asistans pou depoze plent, òganize pwogram edikatif, òganize dyalòg kominotè, bay 
rezolisyon konfli, ak plis ankò.  
  
Anons jodi a te mete aksan sou lansman yon liy dirèk espesyal pou rapòte ensidan an 
Inite nan 844-NO-2-HATE, epi manm piblik la kapab rapòte tou ensidan yo atravè fòmilè 
rapò sou entènèt HBPU a. Gouvènè Hochul te anonse plan pou nouvo mekanis rapò sa 
yo pandan yon evènman nan Sant pou Istwa jwif yo nan mwa septanm lan.  
  
Komisè Divizyon Dwa Moun nan, Maria L. Imperial, te deklare, "Divizyon Dwa Moun 
pral kontinye travay pou asire Nouyòkè yo ka viv ak diyite, reyalize potansyèl yo, epi 
patisipe totalman nan lavi eta a. Antisemitis ak prejije anti-Mizilman pa gen plas nan 
kominote nou yo. Li enpòtan pou nou abòde rayisans isit la lakay nou, epi travay avèk 
vwazen nou yo ak kominote nou yo pou nou bati yon mond ki pi bon, ki ranpli ak lanmou 
pou tout moun."  
  
Joan Pangilinan-Taylor, Direktè Inite Prevansyon Rayisans ak Prejije a, te 
deklare, "Inite Prevansyon Rayisans ak Prejije a isit la pou ede Nouyòkè yo nan 
moman difisil sa a. Nou tout ta dwe santi nou an sekirite, akeyi, ak respekte nan lavi 
chak jou nou an, san eksperyans douloure prejije Antisemitism oswa Anti-Mizilman. Nou 
ankouraje chak moun nan eta nou an pou yo pale si yo te fè eksperyans oswa temwen 
yon ensidan rayisans oswa prejije, epi kontakte nou pou èd."  
  
Nan kòmansman semèn sa a, Gouvènè Hochul te dirije yon kowalisyon bilateral ki gen 
17 gouvènè pou kanpe an solidarite ak Izrayèl, li te pibliye yon lèt konjwen bay lidè 
federal yo pou yo eksprime gwo sipò pou Izrayèl ak kondanasyon atak laterè ki soti nan 
Hamas. Gouvènè Hochul te dirije repons New York pou kriz an Izrayèl la, nan ofri sipò 
bay Prezidan Izrayèl la, Isaac Herzog, epi nan rankontre ak Anbasadè ONU Izrayèl la, 
Gilad Erdan. Li te patisipe nan plizyè veye ak rasanbleman pou sipòte Eta Izrayèl, depi 
Albany rive nan Vil New York. Gouvènè a te limen tou moniman istorik yo an ble ak 
blan, koulè drapo Izrayèl la, te leve drapo Izrayèl la anlè rezidans Gouvènè a nan 
Albany, epi te mande pou drapo sou bilding yo nan Eta a flote a demi ma an 
komemorasyon viktim atak laterè Hamas yo.  
  
Lanse pa Gouvènè Hochul nan mwa desanm 2022 epi li te prezide pa Gouvènè Adjwen 
Antonio Delgado, HBPU te etabli 10 Konsèy Prevansyon Rayisans ak Prejije rejyonal ki 
reprezante chak rejyon atravè eta a. Konsèy yo konpoze de yon rezo moun ki gen 
enterè piblik ak prive divèsifye ki gen ladan òganizasyon ki baze nan kominote a yo, 

òganizasyon relijye yo, fòs lòd yo, ajans gouvènman yo, ak lòt gwoup defans. HBPU 
sipèvize tou yon inisyativ repons rapid, ki ofri sipò bay kominote ki afekte pa rayisman 
oswa ensidan prejije. Ou ka jwenn plis enfòmasyon sou Inite Prevansyon Rayisans ak 
Prejije a isit la.  
  

###  

